
«Стевияның көбею коэффициентін арттыру» 

Қазақстандық жас ғалым Самат Жапон  елінен стевия өсімдігінің (Оңтүстік 

Америка эндемигі) тұқымдарын өз зертханасына алып келді. Стевия 

жапырақтарында қанттан 200 - 300 есе тәтті дитерпенді гликозидтер синтезделеді. 

Бұл өсімдікті бірқатар өркениетті елдерде табиғи қант алмастырғыштың көзі 

ретінде медицина, тағам және парфюмерия өндірістерінде  кеңінен қолданады.  

Самат өсімдікті көбейту мақсатында тұқымдардың бір жартысын топыраққа, 

ал екінші жартысын жасанды қоректік ортаға (in vitro  жағдайына) екті. Алайда in 

vitro жағдайында тұқымдардың 4 % - ғана өнсе, ал топырақта мүлдем өнбеді. 

Дегенмен  ғалым 2-3 ай ішінде стевияның 1200 – 1400  регенеранттарын, олардың  

ішінде 3–5 %  сомаклондық варианттарын өсіріп  алу мүмкіндігін тәжірибе жүзінде 

көрсетті.  

 

Негізқұраушы  сұрақтар 

1. Жас ғалым өсімдіктің көбейту коэффициентін қысқа уақыт аралығында қалай 

жоғарлатты?  

2. Сомаклондық варианттарды қалай алды? 

3. Тәжірибені жасау әдістемесін сызба - нұсқа түрінде көрсетіңіз? 

 

Проблемалық сұрақтар 

1. Өсімдіктерді табиғи шикізат көзі ретінде өндірісте пайдалану мақсатында 

қандай технологиялар қолданылады? 

2. Қазақстан үшін жаңа әрі құнды қасиеттерге ие өсімдіктердің түрлерін 

интродукциялау  мақсатында қандай биотехнологиялық әдістер қолданылады? 

3. Ауылшаруашылық  дақылдардың құнды қасиеттерін жақсарту мақсатында 

дәстүрлі заманауи  сұрыптау әдістерін қолданудың мағыздылығы неде? 

 

Пәндік сұрақтар 

1. Өсімдіктерді клондық микрокөбейту дегеніміз не? 

2. Клондық микрокөбейту әдістері қалай жіктеледі? 

3. Клондық микрокөбейту сатыларын сипаттаңыз. 

4. Өсімдіктерді клондық микрокөбейтудің қай сатысында қиындықтар   

туындайды және оларды қалай шешуге болады? 

5. Сомаклондық варианттар дегеніміз не? 

6. Каллусогенез, морфогенез,  регенерация процестеріне мысалдар келтіріңіз.  

7. Өсімдіктердің қасиеттерін жақсарту мақсатында клондық микрокөбейтудің 

қандай әдістерін қолдануға болады? 

8. Жасанды тұқымдарды алудың практикада мағыздылын сипаттап,  алу 

технологиясын сызба - нұсқа түрінде келтіріңіз. 

